
Monumente.





Mnr die Tafelheer, Toastcor Vriende en Gaste,





(Tik-tik, Tik-tik, Tik-tik..)


Waaraan laat dit u dink? Moontlik sal u dit herken - die salige klop-klop van treinwiele op die spoorbaan wat sulke mooi herhinneringe van  vakansie  uit  ons kinderdae herroep. Vir ons as kinders was min dinge ooit lekkerder as so ‘n lang treinreis af Kaap toe - veral die lekker etes in die eetwa - terwyl die bome  en berge by die venster verbyskuiwe. Later kom ek weer tuis - en al wat van die lekker reis oorbly is net die herhinneringe.





U sal verstaan as ek sê dat die lewe ook ‘n reis is - net soos met die trein. Dit het ook ‘n begin en ‘n einde. Erens waar ek vandaan kom, en ‘n bestemming. Dis egter nie daaroor wat ek  wil praat nie, maar oor die klop-klop van die wiele. Vir party van ons is die lewe maar soos die klop-klop. Eet-werk-slaap; Eet-werk-slaap; Eet-werk-slaap.. Nou en dan ‘n klein ritmeverskuiwing : Bietjie televisiekyk of sport of jag. Dan weer : . Eet-werk-slaap; Eet-werk-slaap.. ‘n Byna eindelose siklus wat jaar-in en jaar-uit voortgaan. Voor ons ons oë uitvee, dan nader ons die einde van ons reis - en dan die vraag : Wat het van hierdie  reis oorgebly - net vlugtige beelde van langverlore  oomblikke wat nooit weer sal kom nie. Was dit  nie net alles maar ‘n illusie nie? Netnou-netnou is ons weg - en wat laat ons na wat sal bly voortbestaan? Geen wonder dat sommige reisigers moeg word en die reis  vir hulleself vroeg be-eindig nie.





Om die grootse momente wat ons as mense beleef te probeer ver-ewig - bou ons monumente. Ons bou massiewe bastionne van graniet of toringspitse van marmer of  bronsfigure en ons hoop dit sal vir ewig vasvang die kosbare waardes wat ons gehad het of  dat dit sal vir altyd sal vertel van die opofferings wat ons gemaak het. Op die koppe, op ons pleine - oral - reik lank vergete helde in die hoogte, of tuur gesigte in die verte, of reik hande smekend na bo asof ons die  verlede wil vasgryp en ewig met ons wil hou. Dis soos  foto’s gemaak uit beton en staal en klip  wat vergeefs poog  om die flitsende paar  oomblikke van ons bestaan te probeer vasvang





Maar ons vergeet dat selfs die eeue-oue piramides besig is om  te verweer en te vergaan, en uiteindelik sal daar  waar hulle staan net weer  woestyn wees, soos dit was. Nog gouer kom daar ‘n geslag verby wat gladnie meer verstaan nie, en vir wie die  monument op sy beste maar net ‘n misterie of ‘n kundige stukkie bouwerk is. Nog erger - daar kom soms ‘n geslag wat nie van ons monumente hou nie, en dit wil afbreek om dit met hul eie te vervang.





Party mense laat ander soorte monumente na. Vandat hulle begin werk  begin hulle daaraan bou met al hulle mag, en bou dit al groter en mooier, maar  dis nooit groot genoeg nie. Eers is dit ‘n motor, dan ‘n huis, dan nog ‘n motor, dan ‘n beter huis, dan  die beste motor, dan ‘n strandhuis, dan ‘n boot, dan aandele .. Aan die einde noem mens so ‘n monument eintlik net maar wat dit is : ‘n boedel - en dit hou gewoonlik nie lank nie. U weet mos die spreekwoord sê : Erfgeld is swerfgeld.





U sal merk ek wil vir u sê dat ons nie die tydelikheid van ons  menslike bestaan  kan ontvlug nie. Die Groot Boek sê mos die mens  se dae is net soos gras. Dis natuurlik wat in Koos Dup se lied weerklank vind wanneer hy sing:





Gesigte, drome name


is deur die wind verwaai


en waarheen al die woorde is


sou net ‘n kind kon raai..





Swerwers sonder rigting


soekers wat nooit vind


en eindelik was almal maar 


kinders van die wind..





Is dit nie merkwaardig dat terwyl Koos nou weg is,  juis  hierdie woorde nog leef nie? Kan u sien dat hy onbewus  ‘n tydlose  monument agtergelaat het in  sy liedjie . ‘n Monument wat toeganklik is vir die wat ‘n bietjie  tyd  het om stil te staan en met sy  hart  te luister. 





Daar is natuurlik ander soorte tydlose monumente ook.  Dink maar aan Einstein se  eenvoudige vergelyking wat die verband tussen massa en energie weergee.  Daar is ‘n misleidende eenvoud  in terwyl dit eintlik die kulminasie is van die ontsaglike komplekse dissipline van  die kwantumfisika, wat baie min  wetenskaplikes van ons dag  verstaan. Hierdie eenvoudige formule , wat die werking van die sterre beskrywe, is ‘n monument wat ons herhinner aan daardie manjefieke  brein - Einstein, as ons in verbystering  vir ‘n oomblik daarby kan stilstaan en die nodige insig het om dit te waardeer.





So kan mens natuurlik praat nog van die monumente van Louis Pasteur , Kepler ,  Edison,  Galileo , Newton,  en talle ander. Wat van die Michelangelo’s  en Mozart’s en Rembrandts en Shakespear’s ? Almal het monumente gebou wat vandag nog praat met die wat  omgee om stil te staan om te luister.





Maar  ek dink daar is ‘n ander soort monumente  wat meer voortreflik is as al die wat ek hierbo genoem het, en ek wil vir u twee voorbeelde noem:





U het seker al gehoor van Dr Paul Brandt - ‘n Christengeneesheer wat sy lewe gewy het  aan mediese werk onder die melaatses? Hy het seker meer as enigiemand anders gewerk om die stigma van melaatsheid te verwyder en om miljoene mense weer lewenshoop te gee. Nie net het hy hulle met sorg behandel en ge-opereer nie,  nuwe chirurgiese tegnieke  ontdek nie, maar hy het ook klinieke en hospitale begin,  werksplekke vir melaatses en ook items soos spesiale ontwikkel om melaatses weer ‘n sonskynplekkie in die  samelewing terug te gee.


Natuurlik weet u van Moeder Theresa. Sy het haar lewe gegee vir die armstes van die armstes. Sy het haarself gegee vir mense wat niks het nie, niks is nie en niks ooit sal wees nie - mense wat op die strate gebore word en uiteindelik daar sterf. Vir ‘n oomblik het daar ‘n  engel by hulle verbygekom en kom stilstaan - in die vorm van ‘n onaansienlike   geboë klein vroutjie, en  dit het baie se lewens  onherroeplik verander.


Natuurlik is daar andere ook : Die Emily Hobhous’e en Florence Nightingale’s en so baie ander.





Kan u my sê wat die verskil is tussen die bogenoemde  twee groepe van voortreflike menseDie een  groep het monumente gemaak van dinge wat mooi is, maar die ander groep het hulleself belê in mense wat lewe. Dis goed om  ‘n groot bydrae te maak op een of ander terrein as ‘n befaamde wetenskaplike of ‘n digter of ‘n skrywer. Maar dis  baie edeler om ‘n toekoms te gee aan ‘n weeskind, of hoop vir ‘n blinde of dowe, of liefde vir ‘n uitgeworpene of ‘n gebroke mens.





Nou mag u miskien dink - dis net die besondere mense wat so iets kon doen. Ek is net ‘n gewone mens. Geen besondere kennis, of  rykdom nie. Ek is nie beroemd nie. My omstandighede is sulks dat ek nie veel van ‘n bydrae êrens kan maak nie.





Ek is oortuig daarvan dat die geheim eintlik in iets baie eenvoudig opgesluit is,  naamlik oor hoe ons die toekoms sien. Die een soort mens, wat in die daaglikse roetine vasgevang sit,  ervaar die toekoms soos ‘n  klaar vervaardigde rolprent wat vir hom gedraai word. Elke  nuwe dag sal hy maar net  beskikbaar wees om te kyk wat sal gebeur. Die ander soort  mens, wat die verskil maak in die omgewing rondom hom,  is die een wat die toekoms sien as ‘n oop  boek, met leë bladsye waarop hyself moet skrywe. Vir die een word die toekoms bepaal deur omstandighede of wat ander mense  aan hom doen - vir die ander is daar die  voorreg dat hy  meewerk om vir hom ‘n toekoms te skep.  Vir die eerste is sy dagboek ‘n reeks afsprake wat verpligtinge op hom plaas - vir die laaste is dit ‘n instrument waar elke bladsy ‘n geleentheid is om nuwe dinge te skep. Die verskil lê nie in ons omstandighede nie -  dit lê in ons manier van denke.





Liewe Vriende - ek weet dat  ek en u ‘n verskil kan maak. Die mens is nie gedoem om die slaaf van ons omstandighede te bly nie. Elkeen  van ons het  die gawe van  kreatiwiteit ontvang - dit wat ons as mense  so uniek maak. Elkeen het die gawe ontvang om in verhoudings te kan staan - dit wat ons as mense so waardevol maak. En rondom ons is daar baie  nood. In elkeen wat nood is, is daar  vir ons ‘n geleentheid om ‘n klein monument te bou. Elke keer  wanneer jy iets van jouself opoffer en jou tyd of jou vermoë in ‘n ander se welsyn belê dan bou jy ‘n steen in ‘n lewende monument, wat sal voortleef selfs wanneer die reis vir jou mag eindig. Watter voorreg wanneer jou woorde  in ander mense bly voortleef , en  hulle jou idee’s hulle eie gemaak het omdat jy hulle gedien het!  Dubbel groot die voorreg as jy kan sien dat  hulle weer op hulle beurt diensknegte van ander word, soos hulle gesien het dat jy ‘n dienaar  vir hulle was. Het die Groot Profeet dan nie gesê: As iemand groot wil wees, laat hom 
